
Datganiad 
 

Hoffwn ddatgan mai fy ngwaith i yw’r prosiect ymchwil yma a chyfeirir at wahanol 

academyddion trwyddi draw. Mae’r prosiect yn rhan o‘r radd BA Addysg Gynradd gyda 

SAC ym Mhrifysgol Cymru Y Drindod Dewi Sant a ni chyflwynir y prosiect nac 

ymgeisyddiaeth am unrhyw bwrpas neu ddyfarniad arall. 

Diolchiadau 
 

Hoffwn gymryd y cyfle yma i ddiolch i Brifysgol Cymru Y Drindod Dewi Sant am yr holl 

gyfleoedd a phrofiadau a cheir dros y tair blynedd diwethaf. Mae’r profiadau a chyfleoedd 

helaeth yma wir wedi bod o fudd i mi wrth astudio a datblygu pedagogeg fy hun fel athrawes. 

Yn ogystal, hoffwn ddiolch i Dr Sioned Hughes am fod yn diwtor arbennig ar gyfer y 

prosiect ymchwil yma, rwyf wir yn gwerthfawrogi ei fewnbwn ac arbenigedd. Ac yn olaf, 

hoffwn ddiolch i’ holl staff a disgyblion yn yr ysgol a fynychwyd yn ystod y profiad dewisol 

arbennig. Roedd y profiad yn wybodus iawn a ddysgais nifer o strategaethau ac arferion 

newydd a ddiddorol sy’n bosib i’w ddefnyddio ar lawr y dosbarth. Mae’r ysgol yn un arloesol 

ar gyfer Cwricwlwm Dyfodol Llwyddiannus a braint oedd arsylwi sut aethent ati i 

fewnbynnu’r Cwricwlwm ar draws yr ysgol. 

Pennod 1 - Crynodeb o’r brosiect 

 

1.1 Nod a Rhesymwaith   

 

Nod y prosiect ymchwil yw archwilio oes cysylltiad rhwng datblygu meddylfryd twf a 

chyrhaeddiad academaidd a hunan hyder dysgwyr. Cynhelir yr ymchwil mewn ysgol gynradd 

drefol mewn ardal ddifreintiedig yng Nghymru, sydd eisoes yn arbrofi meddylfryd twf. 

Dewiswyd y testun hwn oherwydd cyfeiriwyd at waith Dweck (2006) mewn nifer o 

ddarlithoedd y brifysgol ac o ganlyniad, datblygwyd gwir ddiddordeb mewn meddylfryd twf a 

sut mae pobl, yn enwedig plant yn medru newid eu hymennydd a’u meddylfryd. Yn ogystal, 

credir yn gryf bod gwir fudd i feistroli’r dechneg o feddylfryd twf mewn ysgolion ac fe ddylai 

mwy o ysgolion eu mabwysiadau fel rhan ganolog o’u strategaethau addysgu. Yn dilyn profiad 

dewisol mewn ysgol a oedd yn gweithredu meddylfryd twf ac ymchwil personol, gwelwyd 

buddion arbennig wrth ei ddefnyddio. Amlygwyd datblygiad mewn hunan hyder a 

chyrhaeddiad academaidd fel rhai o’r buddion a bod mewnbynnu’r cysyniad yma o fewn 

amgylchedd ysgol yn medru addasu agweddau dysgwyr tuag at yr ysgol a gweithgareddau 

gwahanol. Diddorol yw nodi yn ogystal mai’r bwriad gwreiddiol oedd  canolbwyntio ar 

ddysgwyr o gefndiroedd difreintiedig ond,  yn dilyn ymchwil personol, syndod oedd darllen ac 

arsylwi’r effaith mae hyn hefyd yn ei gael ar yr holl ddysgwyr eraill, yn enwedig y rhai mwy 

abl a thalentog (Rissanen et al., 2018). Penderfynwyd felly ar y testun ymchwil hwn er mwyn 

gwella fy arfer proffesiynol yn y dosbarth a hefyd credir y  byddai fod wedi dysgu hyn yn y 

gorffennol fod wedi bod yn ddefnyddiol iawn.   

  

1.2 Cefndir yr astudiaeth  

 

Gyda dyfodiad y Cwricwlwm Newydd i Gymru (Llywodraeth Cymru, 2015) ar y gweill a’r 

paratoadau sydd ar y gweill wrth gynllunio cwricwlwm yn seiliedig ar y pedwar diben, pwysig 

yw ystyried meddylfryd twf. Noda’r dibenion y dylid paratoi dysgwyr i fod yn ddysgwyr sy’n 

“gosod safonau uchel iddyn nhw eu hunain ac yn chwilio am heriau ac yn eu mwynhau”, 

“meddwl yn greadigol er mwyn ail-lunio a datrys problemau” a datblygu’r “sgiliau a’r 

wybodaeth sydd eu hangen i ddelio â’u bywyd pob dydd mor annibynnol ag y gallant” 

sy’n barod i chwarae eu rhan yn eu gwaith a’u bywyd (Donalson, 2015 t.30).  

Trafodir meddylfryd sefydlog fel meddylfryd sy’n credu mai gan berson dim ond rhywfaint o 

ddeallusrwydd, personoliaeth benodol, a chymeriad moesol penodol fel bod eu rhinweddau 

yng ngherfiedig mewn i garreg (Dweck, 2006). Ond, fe gyfeirir at feddylfryd twf fel system 

cred sy’n awgrymu bod deallusrwydd new ddawn person yn gallu tyfu neu ddatblygu gyda 

dyfalwch, ymdrech, a ffocws penodol ar ddysgu (Ricci, 2013). Er, pwysleisia Brock a 

Hundley (2017) bod rhai wedi mabwysiadu’r cysyniad yma ond, yn gweithredu mewn modd 

gor-syml ble mae ymarferwyr yn rhoi clod i ymdrech pan nad yw’r ymdrech yn creu unrhyw 

ganlyniad o lwyddiant neu gyflawniad. 

  

1.3 Damcaniaeth Cychwynnol  

  

Credir fod mabwysiadu meddylfryd twf yn allweddol i ysgolion os ydynt am greu dysgwyr 

hyderus gwydn a fydd yn gallu newid eu meddylfryd gwreiddiol er mwyn ymateb i heriau 

addysgol a chyffredinol yn eu bywyd bob dydd. Yn hytrach na defnyddio meddylfryd sefydlog 

a theimlo’n rhwystredig am nad ydych yn gallu newid eich meddylfryd, fe fydd mabwysiadu 

meddylfryd twf yn galluogi dysgwyr i newid eu meddylfryd o ‘Nid wyf yn gallu gwneud hyn” 

i ystyried ‘Beth sydd rhaid i mi ei ddefnyddio i geisio datrys hyn?’ Fodd bynnag, os yw am 

lwyddo, pwysig yw sicrhau ei fod yn cael ei fewnbynnu yn y ffordd gywir ac nid mewn modd 

‘ticio bocs’ oherwydd ni fyddai hyn o unrhyw fudd i’r dysgwyr. Credir na fydd y daith o 

fabwysiadu meddylfryd twf yn un hawdd, ond o lwyddo, gobeithir y gwelir bod agwedd 

dysgwyr yn gallu newid i agwedd positif ag awydd i lwyddo, i herio’u hun, i ymdopi a gwneud 

camgymeriadau a deall y pŵer o ‘eto’(Dweck, 2006). 

  

1.4 Dulliau Ymchwil   

 

Bwriedir cynnal ymchwiliad i’r testun dan sylw drwy ddefnyddio ystod eang o ddulliau 

ymchwil yn cynnwys cyfweliadau gydag athrawon a dysgwyr; arsylwadau ar sut y 

mabwysiadir meddylfryd twf mewn ysgolion. Bwriedir hefyd cynnal adolygiad llenyddiaeth 

yn dadansoddi’n feirniadol y llenyddiaeth ar ddatblygiad meddylfryd twf yn y cwricwlwm a’i 

ddylanwad posibl ar gyrhaeddiad a hunanhyder dysgwyr mewn ysgol gynradd.   

  

1.5 Dadansoddiad Cwestiwn  

 

Bwriedir yn gyntaf canolbwyntio ar ddatblygiad meddylfryd twf mewn addysg yn gyffredinol 

a sut y diffiniwyd meddylfryd twf.  Yn ail ymchwilir i sut y gellir mabwysiadu meddylfryd       

twf mewn ysgolion a pherthynas hyn a gofynion y cwricwlwm newydd arfaethedig yng         

Nghymru. Yn olaf, ymchwilir i oblygiadau mabwysiadu meddylfryd twf yng nghyd-destun 

datblygu hunan hyder dysgwyr a gwella cyrhaeddiad academaidd.  Pwysig wrth gynnal yr 

ymchwiliad yw bod yn ystyrlon o’r meysydd hyn er mwyn creu ymateb cynhwysfawr sy’n 

addysgol ac yn ymdrin yn broffesiynol â’r maes. 

Pennod 2 - Adolygiad Llenyddiaeth  

 

Bwriedir trin a thrafod yr hyn sydd wedi cael ei ddweud am feddylfryd twf a’r goblygiadau ar 

ddatblygiad hunanhyder, cymhelliant a chyrhaeddiad academaidd y dysgwyr. Yn gyntaf, 

trafodir beth a olygir wrth feddylfryd twf, yna cyfeirir at ddylanwad meddylfryd twf ar 

gyrhaeddiad academaidd a chymhelliant addysgol y dysgwyr yn ogystal ag at ddatblygiad 

hunanhyder y dysgwyr. Yn olaf, bwriedir trafod pa strategaethau sy’n cael eu hargymell a’u 

defnyddio i geisio mabwysiadu meddylfryd twf mewn ysgolion. 

  

2.1 Beth yw meddylfryd twf?                                                                                                                                                                                          

Mae meddylfryd twf yn derm a gydnabyddir gan nifer erbyn heddiw (Duckworth, 2016; Boaler, 

2015; Hattie, 2008) ond, daeth i’r golwg yn wreiddiol o ymchwil a wnaed gan yr Athro Carol 

Dweck yn 2006.  Diffiniwyd y cysyniad o feddylfryd twf fel: 

“growth mindset is based on the belief that your basic qualities are things you can 

cultivate through your efforts. Although people may differ in every which way - in 

their initial talents and aptitudes, interests, or temperaments - everyone can change 

and grow through application and experience” 

         (Dweck, 2006). 

 

Gellir cysylltu hyn a nifer o feysydd gwahanol ac mae’n bosib i bawb i allu newid eu 

meddylfryd er mwyn datblygu meddylfryd twf (Jeffrey, anhysbys). Adnabyddir bod 

niwrowyddoniaeth a’r ymennydd yn rhan ganolog i’r broses o ddatblygu meddylfryd twf a 

sonnir bod ‘brainology’ hefyd yn allweddol (mindsetworks, 2011). Awgrymir bod pobl yn 

datblygu ‘neuroplasicity’ sy’n cyfeirio at y gallu i’r ymennydd i newid, addasu ac ‘ailweirio’ 

trwy gydol eu bywydau (Ricci, 2013). Yn debyg, cydnabydda Dweck (2014) bod niwronau, 

wrth wynebu her tu allan i’w cylchfa gysurus, yn creu cysylltiadau newydd a chryf i ddatblygu 

eu deallusrwydd ym mhellach. Mae’r term ‘eto’ neu ‘yet’ yn allweddol bwysig i’r ymchwil 

yma a nodir bod hyn yn galluogi disgyblion i adnabod eu bod ar ‘learning curve’ a bod gwneud 

camgymeriadau a herio’u hun o fudd iddynt er mwyn osgoi’r ormes o nawr (Anja, 2017). 

 

2.2 Meddylfryd twf ac addysg  

Mae’n debyg bod yna nifer o fuddion wrth fabwysiadu’r cysyniad yma o fewn ysgolion ac 

addysg dysgwyr. Honnir bod meistroli meddylfryd twf yn cael effaith uniongyrchol ar 

gyrhaeddiad academaidd disgyblion (Dweck, 2014). Fel nodir eisoes, mae’r niwronau yn yr 

ymennydd yn creu cysylltiadau newydd er mwyn ddatblygu mwy o ddeallusrwydd (Genç et 

al., 2018). Nid yw hyn yn dod heb waith caled ac ymdrech (Ricci, 2013), sy’n gysylltiedig â 

hierarchaeth Maslow o gyrraedd hunan wireddiad (1970). Nodir bod meddylfryd twf yn gydran 

gritigol er mwyn cyrraedd hunan wireddiad a thrafodir hefyd y meddylfryd o ddysgu gydol oes 

sy’n arddangos ymddygiadau tebyg i feddylfryd twf felly, mae’r datblygiad o’r rhain yn 

gweithredu ochr wrth ochr (Willeke, 2015). O ganlyniad, mae dysgwyr yn gweld yr effaith 

positif ac yn trawsnewid gwir ystyr ymdrech ac anhawster iddynt ac fe ddeuir i gael 

ymgysylltiad a diddordeb cryfach yn eu haddysg. Gellir cysylltu hyn ag athroniaeth Cachero 

(2017) sy’n nodi bod y rhai sy’n datblygu meddylfryd twf yn dangos gwir awydd i lwyddo yn 

eu haddysg, hyd yn oed wrth iddynt wneud camgymeriadau. Cyflwynir bod disgybl wedi 

datblygu meddylfryd twf ac o ganlyniad, wedi llwyddo i dderbyn yr ail ganlyniad gorau yn ei 

flwyddyn er, bod ganddi feddylfryd sefydlog cyn hyn ac fe oedd yn yr ail set ar gyfer y pwnc 

yma (Sisk et al., 2018). Felly, ydy’r cysyniad chwyldroadol yn un sydd angen i bob athronwyr, 

ysgol ac ymarferydd mabwysiadu er mwyn sicrhau dysgwyr annibynnol sydd yn barod ar gyfer 

bywyd gydol oes? 

 

Er bod tystiolaeth helaeth a geir gan athronwyr megis Dweck (2006) a Cohen, Walton a Dweck 

(2014) bod yr effeithiau o feddylfryd twf yn annhebyg i unrhyw eraill, dangosir nid yw 

ymyraethau meddylfryd twf yn effeithiol. Pwysleisir er bod cyrhaeddiad academaidd dysgwyr 

yn medru gwella, bod hyn efallai yn anghymwynas i ddysgwyr (DeWitt, 2017). Nid yw pob 

person yn warantedig i fabwysiadu’r buddion academaidd er bod yr argraff a cheir yn 

pwysleisio hyn (Sisk et al., 2018). Tanategir hyn â’r cysyniad bod nifer o ysgolion, ymarferwyr 

ac addysgwyr yn addysgu’r cysyniad yn anghywir, a elwir hyn ‘meddylfryd twf ffug’ (Dweck, 

2006).  Trafodir bod ymarferwyr yn gor-symleiddio meddylfryd twf ac felly, roedd dysgwyr 

yn derbyn canmoliaeth cafn am ymdrech, pan nad oedd yr ymdrech gwir yn deillio llwyddiant, 

sydd yn gwrthwynebu prif bwrpas Dweck (2006) o feddylfryd twf (Brock a Hundley, 2017). 

Ategir bod yr addysgu ffug yn niweidiol i ddisgyblion yn hytrach nag arf i’w haddysg a rhaid 

gweithredu’r cysyniad mewn modd lle mae’r addysgwr yn modelu agwedd, creu cyfleoedd, 

addysgu dysgwyr am fethiant, gosod heriau i wynebu rhwystrau, sut i dderbyn beirniadaeth 

adeiladol, dathlu llwyddiant, cyfleoedd i ddysgu mewn grŵp ac addysgu dyfalbarhad a’r pŵer 

o ‘eto’ er mwyn iddo lwyddo (Proud to be Primary, 2017). Yn ogystal, rhaid cwestiynau rôl y 

rhiant a’r addysgwr yn y sefyllfa yma, os nad yw pob aelod yn ymrwymo gyda hyn, hynny yw, 

y dysgwr, y rhiant a’r addysgwyr, ydy’r meddylfryd twf yn datblygu’n debyg gyda’r buddion? 

Gellir nodi bod goblygiadau’r Cwricwlwm Newydd i Gymru yn ganolog i’r cysyniad yma gan 

fod nifer o’r elfennau o fewn y pedwar diben yn ganolog i fuddion meddylfryd twf. Hynny yw, 

gan feddwl am ddysgwyr “iach, hyderus” (Donaldson, 2015:30), mae meddylfryd twf yn 

datblygu dysgwyr i “wynebu heriau ac yn eu trechu”. Yn ogystal, wrth ymdopi a’r heriau yma, 

datblygir dysgwyr i fod yn “uchelgeisiol, galluog” sy’n rhoi safonau uchel i’w hun, cwestiynu 

a hoffi datrys problemau ac adeiladu ar wybodaeth flaenorol a throsglwyddo’r wybodaeth i 

wahanol gyd-destunau. Yn yr un modd gellir edrych ar ddiben “mentrus, creadigol” a nodi bod 

meddylfryd twf yn galluogi dysgwyr i feddwl yn gritigol a chreadigol er mwyn datrys 

problemau sy’n cyd-fynd a syniad Larsson (2011) a thrafodir mabwysiadu sgiliau creadigol a 

meddylfryd twf fel “driving force” i addysg, er nodir ar hyn o bryd bod ysgolion yn dueddol o 

‘ladd’ creadigrwydd dysgwyr, fel pwysleisia Robinson (2006). Diddorol yw nodi bod 

meddylfryd twf yn cyd-fynd a pob diben o fewn y cwricwlwm newydd, rhaid gofyn felly, beth 

yw arwyddocâd hyn? Gydag astudiaethau helaeth yn pwysleisio’r angen am sgiliau newydd, 

trosglwyddadwy am swyddi’r dyfodol sydd heb eu creu eto. Pwysleisir bod 65% o swyddi ar 

gyfer y cohort a ddechreuodd ysgol yn 2016 heb gael eu creu eto (World Economic Forum, 

2016) felly, byddai feistroli meddylfryd twf, ynghyd ag addysgu’r cwricwlwm newydd yn 

effeithiol, yn creu dysgwyr “sydd yn barod i ddysgu trwy gydol eu hoes” ac yn “yn barod i 

chwarae eu rhan yn llawn yn eu bywyd a’u gwaith” (Donaldson, 2015: 29-30). 

 

2.3 Meddylfryd twf a Hunan hyder  

Fel nodir uchod, mae yna nifer o fuddion i ddatblygu meddylfryd twf ond, targedir hefyd elfen 

sydd efallai’r llai amlwg na’r buddion gwreiddiol sef, hunan hyder a lles dysgwyr. Wrth 

feistroli’r meddylfryd twf a’r gred yn y pŵer o ‘eto’, mae dysgwyr yn creu llwybr i’r dyfodol 

sy’n creu mwy o ddyfalwch (Dweck, 2014). Nodir bod hyn yn arwain at ddatblygiad yn 

gymhelliant dysgwyr i wneud gwaith ac i ymgymryd yn llawn yn eu haddysg (Habits of Mind, 

2018). Ymhellach, trafodir bod yr elfen cymhelliant yn cael effaith uniongyrchol ar hunan 

hyder dysgwyr trwy alluogi dysgwyr i adnabod gwerth eu hun a’u harcholladwy i wthio’r elfen 

cymhelliant (Dweck, 2000). Awgrymir arbrawf sy’n cymharu’r rhai a meddylfryd sefydlog a 

thwf bod mabwysiadu’r meddylfryd twf ag effaith positif ar hunan hyder trwy nodi bod 74% 

yn teimlo’n fwy positif am eu cynnydd (Sisk et al., 2018). Amlygodd Harries (anhysbys), sy’n 

athrawes, bod ganddi feddylfryd sefydlog ac er oedd yn adnabod bod ystadegau ddim yn 

golygu bod person yn ddeallus, fe oedd yn euog o roi clod i’r disgyblion oedd yn cyflawni fwy 

o fewn dasg a phwysleisiodd bod cael meddylfryd sefydlog yn arwain at lai o hunan hyder. 

Felly, a yw athrawon yn arwain dysgwyr i fabwysiadu meddylfryd sefydlog? Pwysleisir yr 

angen i greu amgylchedd positif ble mae dygwyr a’r athro/athrawes yn dangos parch i’r un a’r 

llall. Mae hyn yn datblygu gwerth personol a phwysigrwydd i’r dysgwr, ble mae llais y 

dysgwyr yn ganolog i bob elfen o’r dysgu i hybu hunan-myfyrdod a hunan-arfarniad i sicrhau 

datblygiad cadarn o feddylfryd twf wrth sicrhau hunan hyder iach a pherthynas positif a’u 

haddysg (Young Giants, anhysbys). 

 

Heb os nac oni bai, gwelwyd cynnydd sylweddol yn y nifer sy’n dioddef ag afiechydon meddwl 

a nodir bod 7,995 o blant yn derbyn gofal a chymorth yn ôl awdurdod lleol a mesur 

(StatsCymru, 2019) a dengys arbrawf mod ymyrraeth 9 mis o feddylfryd twf wedi dangos 

cynnydd sylweddol yn ddysgwyr ag iselder a phryder (Schleider a Weisz, 2017) sy’n bendant 

yn cyfnerthu eu hunan hyder. Mae’n bosib cysylltu hyn â beth drafoda Dweck (2014) bod 

dysgwyr yn gyfyngedig yn y gormes o nawr a gwelir bod dysgwyr ar draws y wlad yn meddu 

ar yr angen o ddilysiant cyson. Felly, trwy ddefnyddio strategaethau meddylfryd twf ac 

addasu’u meddyliau, maent yn dod yn fwy ymwybodol o’u dysgu, eu datblygiad a’u tyfiant ble 

mae’u cyd-dreiddiad o heriau, ymdrech ac atalfa yn trawsnewid i ddulliau effeithiol o wella eu 

deallusrwydd (Zeng et al., 2016). O ganlyniad, gwelir bod dysgwyr a gwir hapusrwydd yn eu 

bywydau gydag agwedd gwbl newydd tuag at ddysgu ble teimlir gwir foddhad i bob clwy sy’n 

cael eu goresgyn (Chan, 2012). Felly, gellir ystyried meddylfryd twf fel modd o leihau iselder 

a phryder, yn enwedig wrth i ddysgwyr cwblhau arholiadau, a chynyddu hunan hyder, 

cymhelliant ac agwedd dysgwyr wrth iddynt addasu’u feddyliau i weld persbectif newydd i 

fethiant, sy’n tanategu pwrpas “the power of yet” (Dweck, 2006). 

Noda Estyn (2019) bod arfer dda a gwelir yn Ysgol B wedi galluogi disgyblion i dyfu eu 

hymennydd trwy adborth adeiladol oherwydd bod syniadau a barn dysgwyr yn werthfawr yn 

ogystal â dysgu yn cael eu hadeiladu ar yn hytrach nag ailadrodd. Er, ychwanegir bod 

feistroli’r strategaeth trwy ailymweld â’r cynllun marcio a datblygu strategaethau asesu ar 

gyfer dysgu â rhai staff ddim yn ddigon a dylai gweithredu hyn mewn modd dull ysgol gyfan 

(Estyn, 2018). Cydnabyddir nid yw dysgwyr mwy abl a thalentog o reidrwydd â meddylfryd 

twf yn barod ond, wrth feistroli un mae dysgwyr yn dangos fwy o gymhelliant ac yn 

cyflawni’n uwch (Llywodraeth Cymru, 2016). Pwysleisir bod ymrwymiad athrawon yn 

chwarae rôl allweddol wrth ddatblygu meddylfryd twf dysgwyr, sy’n debyg i beth trafoda 

Ricci (2013) ac ategir bod y strategaeth yma yn un hirdymor i addysgu sy’n paratoi dysgwyr 

â sgiliau cyflogadwyedd (Successful Lives, 2015) sy’n cyd-fynd a diben y Cwricwlwm 

newydd i Gymru (Donaldson, 2015). 

2.4 Strategaethau 

Gellir defnyddio ystod o strategaethau er mwyn mabwysiadu meddylfryd twf o fewn ysgolion. 

Yn amlwg mae rôl y rhiant yn allweddol yn y broses o weithredu meddylfryd twf mewn 

ysgolion. Yn enwedig gan ystyried strategaeth Dweck (2006) o ganmoliaeth, rhaid creu 

continwwm rhwng yr ysgol a’r cartref fel bod y disgybl yn derbyn gweithrediad llyfn 

(MindsetWorks, anhysbys). Pwysleisir yr angen i addysgu rhieni am y cysyniad yma yn ogystal 

â’r dysgwyr fel eu bod hwy yn gallu asesu meddylfryd eu hun (Gershon, 2016). Cyflwyniad 

syniad o ddefnyddio’r cyfryngau cymdeithasol i hybu rhieni i gymryd rhan trwy greu hashtag 

megis ‘#methiant’, ‘#wpscamgymeriad’ a ‘#her’ i ddathlu agwedd meddylfryd twf a dysgu yn 

y cartref (Willaims, 2019) er mwyn sicrhau datblygiad o wydnwch (Ricci, 2013). 

Yn ogystal, dadleua nifer yn erbyn y grwpiau dysgu gwahaniaethol arferol, sy’n galluogi rhoi’r 

cyfleoedd gorau i ddysgwyr (ResourcEd, 2017), oherwydd os ydyn ni fel addysgwyr yn 

cyfyngu’r pob dysgwr i grŵp penodol, ydy’r dysgwyr gwir yn addysgu ac yn cyflenwi i’w 

botensial llawn? Dadleua Ricci (2013) bod y term ‘gwahaniaethu’ yn golygu gwahanol bethau 

i wahanol bobl a dylid deall gwir ystyr y term cyn eu defnyddio. Esbonnir bod ‘gwahaniaethu’ 

yn derm sy’n golygu sut mae athro yn ymateb i anghenion dysgwyr ac nid, sut i rwpio dysgwyr. 

Sonnir Williams (2019) am strategaeth ‘hot desking’ sy’n galluogi dysgwyr i symud yn 

rheolaidd yn yr amgylchedd fel bod dysgwyr yn gallu cefnogi ei gilydd. Cytuna Mucaster a 

Clarke (2016) gan ychwanegu’r angen am grwpiau bach, heb wahaniaethu, ble mae gan bob 

disgybl rôl benodol ac fe ellir defnyddio’r disgyblion uwch i esbonio ac i helpu’r rhai mwy 

gwan wrth wthio eu hun wrth ail-eirio ac esbonio cysyniadau. Ac yn yr un modd, gall dysgwyr 

sydd yn cael eu hystrydebu fel rhai ‘is’ dangos fwy o ddeallusrwydd mewn elfen o waith 

penodol ac felly, helpu gyda’r ystod o ddysgwyr. O ganlyniad, mae hyn yn hybu cydweithio 

yn hytrach na chystadleuaeth a gwthio cymhelliant a hunan hyder pob dysgwr (Saleh, Lazonder 

a Jong 2007). 

Awgrymir bod galluogi disgyblion i addysgu am eu hymennydd a meddwl am feddwl yn 

allweddol ar gyfer datblygiad meddylfryd twf. Noda De Bono (1992) bod gwybodaeth ddim 

yn ddigon a bod angen meddwl er mwyn gwneud gwell defnydd o’r wybodaeth yma. Ategir 

bod addysgu’r ymennydd fel cyhyr sy’n tyfu yn fodd o alluogi disgyblion i adnabod yr ochr 

gwyddonol i’r broses h.y. eu bod yn ymwybodol y mwy maent yn gweithio ar dasg, y 

gyflymach mae’r niwronau yn symud ar lwybr i greu cysylltiadau newydd (Brock a Hundley, 

2017). Gellir gwneud hyn mewn modd wrth arddangos sbwng i ddisgyblion, yn cynrychioli’r 

ymennydd a’u hamsugno mewn dŵr, fel y wybodaeth/niwronau. Trwy wneud hyn, gellir 

esbonio bod y wybodaeth/niwronau yn creu cysylltiadau newydd ac felly mae’r sbwng 

(ymennydd) yn tyfu (Williams, 2019). Trafodir bod metawybyddiaeth yn allweddol, a dylid 

modelu hyn yn effeithiol er mwyn i ddisgyblion i ddatblygu sgiliau meddwl critigol, myfyriol 

a ddadansoddol a gellir defnyddio’r sgiliau yma fel modd o asesu gwaith eu hun neu asesu eu 

cyfoed (Greshon, 2016). 

Mae’r defnydd o arddangosfeydd gweledol yn effeithiol i ddysgwyr a gwelir yn atodiad 4 

defnydd o’r arddangosfeydd a ddefnyddir gan Ysgol A. Pwysleisia Bishop et al. (2014) bod 

cymhorthion gweledol yn effeithiol i ddysgwyr i wneud cysylltiadau â dysgu, ble mae llai o 

gynnwys ysgrifenedig yn cael eu defnyddio. Gellir nodi bod Ysgol A yn defnyddio ystod o 

arddangosfeydd effeithiol ond fe wrthgyferbynnir a beth noda Bishop et al. (2014) oherwydd 

bod ganddynt ddeunydd gweledol ynghyd ag ysgrifenedig. Er, cydnabyddir bod rhai dysgwyr 

yn hoff o arddangosfeydd ble mae’n bosib iddynt i ddysgu ar y cof yn ogystal â dysgu’n 

weledol (Bishop et al., 2014). 

Felly, mae’n amlwg bod y cysyniad o feddylfryd twf yn dod yn fwyfwy amlwg o fewn 

amgylchiadau ysgolion ar draws y wlad ond, pwysleisir yr angen i’w addysgu’n effeithiol er 

mwyn osgoi’r meddylfryd twf ‘ffug’ (Dweck, 2006). Yn ogystal, ceir tystiolaeth helaeth bod 

mabwysiadu’r meddylfryd o’r fath ag effeithiau cadarnhaol ar hunan hyder a chyrhaeddiad 

academaidd dysgwyr (Llywodraeth Cymru, 2016). 

Pennod 3: Methodoleg  

 

Bwriedir trafod y fethodoleg, y dulliau ymchwil a ddefnyddiwyd a phwysigrwydd moeseg yn 

y bennod hon. Er mwyn ceisio canfod sut y gellir mabwysiadu meddylfryd twf o fewn ysgolion 

a’r effaith a geir ar gyrhaeddiad academaidd a hunan hyder dysgwyr, penderfynwyd defnyddio 

ymchwil ansoddol ac ystod o ddulliau gwahanol er mwyn canfod gwybodaeth berthnasol. 

Defnyddiwyd y dulliau ymchwil canlynol sef, holiaduron, cyfweliadau, arsylwadau a 

thrafodaethau. 

 

3.1 Holiaduron 

Defnyddiwyd holiadur er mwyn derbyn gwybodaeth oddi wrth athrawon a disgyblion a 

darparwyd y rhain mewn modd copi caled ac yn electronig. Nodir bod nifer o fanteision ac 

anfanteision i ddefnyddio’r dull yma ond, phwysleisir bod y manteision yn eu gorbwyso. Ategir 

bod holiadur yn ddull effeithlon i gasglu data; mae’n hawdd tablu neu sgorio ac felly yn fwy 

hawdd i ‘w dadansoddi (Patten, 1998). Yn ogystal, pwysleisir bod y gallu i gyfranwyr i’w 

gwblhau yn gyfrinachol yn fantais a cheir fwy o ymatebion gonest o ganlyniad. Er, bod 

holiaduron electronig yn gallu achosi trafferthion cyrchiad wrth rannu’r holiadur â grwpiau ar 

lein neu ar gyfryngau cymdeithasol. Hynny yw, gwelir rhai bod hyn yn anfoesgar neu’n sarhaus 

(Hudson a Bruckman, 2004) a bod rhannu’r holiadur yn medru cael eu gweld fel 

‘sbam’(Andrews et al., 2003). Gwrthgyferbynnir â hyn wrth nodi'r dull yma yn effeithiol os 

bwriedir i gasglu gwybodaeth wrth bobl o bellter hir a cheir data wedi’i hawtomeiddio ac felly, 

mae’n lleihau amser ac ymdrech (Wright, 2005). Wrth ddefnyddio’r holiadur, daethpwyd ar 

draws rhai heriau yn ystod y broses. Y brif her oedd cael athrawon i gytuno i’w gwblhau. Yn 

amlwg, mae athrawon yn brysur ac felly, nid oedd gan athrawon ddigon o amser i’w gwblhau 

neu, roedd ganddynt nifer i gwblhau. Er mwyn sicrhau bod y broses yn haws i’r dyfodol, 

bwriedir gwneud pob holiadur yn gopi caled i hwyluso’r broses a sicrhau cynnydd yn y nifer a 

rhoddir ymateb. 

 

3.2 Cyfweliadau 

Er mwyn derbyn tystiolaeth am farn bersonol am feddylfryd twf, defnyddiwyd y dull o gyfweld 

athrawon.  Mantais defnyddio cyfweliadau yw wrth gyfweld â pherson wyneb i wyneb mae’n 

bosib dehongli iaith corff person i gyd-fynd â’u hateb. Yn ogystal honnir y ceir atebion mwy 

cywir wrth recordio atebion a gwelir bod pobl yn fwy digymell wrth ateb (Opdenakkler, 2006). 

Er, hynny dywed Cassel a Symon (2004) bod cyfweliadau yn anodd, yn enwedig i’r cyfwelydd 

oherwydd bod geirio cwestiynau yn allweddol i sut atebir person. Yn ogystal, rhaid i’r 

cyfwelydd ffurfio cwestiynau o ganlyniad i’r natur ryngweithiol o gyfathrebu (Wengraf, 2001). 

Nodwyd hefyd y posibilrwydd o’r cyfwelydd yn arwain y drafodaeth ac felly’n arwain yr 

ymatebydd lawr llwybr penodol i ateb. Gwelwyd rhai heriau wrth ddefnyddio’r dull ymchwil 

yma o ran hyd y cyfweliad. Cyfwelir unigolion fesul grŵp ac felly, roedd recordio’n anodd gan 

fod ystod o wybodaeth amherthnasol yn cael eu recordio wrth i’r ymatebydd ateb cwestiynau 

gwahanol gan unigolion gwahanol. 

 

3.3 Arsylwadau 

Penderfynwyd gwneud arsylwadau yn gyson er mwyn dehongli gwybodaeth a ddarllenwyd ac 

arsylwi arfer da o ddysgu ac addysgu gan fabwysiadu meddylfryd twf. Nodir eu bod yn 

allweddol i adnabod y ffin rhwng bod yn ymchwilydd a pherson arferol a dylid sicrhau nad yw 

amrediad y gweithgaredd yn cael eu hamhari yn ystod yr ymchwil. Wrth gynnal arsylwadau 

mae’n bwysig datblygu perthynas ymddiriedolaeth fel nad yw’r person o dan arsylwad yn 

teimlo o dan bwysau (Bonner a Tolhurst, 2014). Gwrthgyferbynnir â’r anfanteision yma gan 

nodi bod trefnu i wneud arsylwad yn hawdd ac mae’n bosib gwneud cysylltiadau rhwng 

ymchwil, cyfweliadau ac arsylwadau i ddatblygu dyfnder yn ddealltwriaeth yr ymchwil 

(Unluer, 2012). Yn ogystal, pwysleisir bod arsylwi fel allanolwr yn fwy effeithiol oherwydd 

eu bod yn galluogi’r arolygwr i fod yn fwy critigol (Unluer, 2012). Gwelwyd rhai heriau gan 

ddefnyddio’r dull yma a sylweddolwyd bod ymgymryd ag arsylwad o fudd o ran adnabod arfer 

dda o addysgu ond, nid oedd popeth yn berthnasol i’r ymchwil roedd angen felly, nid oedd 

angen arsylwi gwersi cyfan. I’r dyfodol byddai o fudd i arsylwi adrannau o wersi ac yna dilyn 

yr arsylwad gyda chyfweliad â’r athro/athrawes. 

 

3.4 Moeseg 

Hanfodol oedd ystyried y cyfrifoldebau moesegol sy’n gysylltiedig â’r broses o gynnal prosiect 

ymchwil o’r fath. Cynhaliwyd yr ymchwil wrth lynu’n unol at ganllawiau BERA (2018). Nodir 

dylai ymchwil o safon gywir a gofynnol cyrraedd lefel moesegol derbyniol lle mae eu 

gweithredoedd yn cael eu hystyried yn gyfiawn ac yn gadarn (BERA, 2018).  Gofynnwyd i’r 

holl staff a gyfrannodd tuag at y cyfweliad a’r holiaduron i gwblhau taflen caniatâd a gwelir 

esiampl o hyn yn atodiad 3. Yn ogystal, wrth drafod neu gynnal holiaduron â disgyblion, 

gwnaed yn siŵr o dderbyn caniatâd yr athro/athrawes dosbarth yn ogystal â’r disgybl gan 

sicrhau eu bod yn ymwybodol bod ganddynt yr hawl i wrthod cymryd rhan neu ofyn i adael yn 

ystod cynnal yr ymchwil (Alderson, 2008). Adnabyddir bod y ddeddf diogelu data (2018) yn 

nodi bod hawl gan gyfranogwyr i ofyn i’r ymchwilydd i ddileu unrhyw ddata sydd ganddynt 

neu gyfyngu a gwrthod cyfranogiad (Pennod 3, Rhif 47). Dilynwyd canllawiau BERA o ran 

cyfrinachedd a diogelwch ac ni rannwyd neu datgelwyd manylion unrhyw unigolyn wrth 

gofnodi’r dystiolaeth a gwnaed ymdrech i sicrhau bod rhan fwyaf o’r ymchwil wedi’u gwneud 

yn gyfrinachol. Gwelir copi o’r ffurflen foeseg yn atodiad 1 sy’n amlinellau bwriad yr ymchwil, 

dulliau ac unrhyw risgiau sydd ynghlwm a’r prosiect ymchwil. 

Wrth ymgymryd ag ymchwil o’r fath, rhaid cymryd i ystyriaeth Confensiwn y Cenhedloedd 

Unedig ar Hawliau Plant (1989). Nodir erthygl 3 dylai pawb sy’n cydweithio â phlant, gwneud 

y gorau i bob disgybl. Yn ogystal, pwysleisir erthygl 32 dylai plant cael eu diogelu o unrhyw 

waith peryglus sy’n tanategu pwrpas canllawiau BERA a’r ffurflen foeseg a gwelir yn atodiad 

1. 

Pennod 4: Canlyniadau a Thrafodaeth  

 

Ymwelir ag Ysgol A am gyfnod o ddwy wythnos er mwyn gwneud ymchwil a chasglu 

gwybodaeth berthnasol i’r prosiect hwn. Darparwyd cyfleoedd cyfoethog er mwyn casglu’r 

holl wybodaeth ac ysgrifennir adroddiad o’r canfyddiadau a chasglwyd a gwelir hyn yn 

atodiad 2. Ymddangosir yr ysgol ag ethos cryf o ran datblygu meddylfryd twf dysgwyr a 

nodir bod y Brifathrawes yn adnabod y buddion wrth ddatblygu hyn dros y 4 mlynedd 

diwethaf. Mae’r dysgwyr yn hollol ymwybodol o’u haddysg a’r pwysigrwydd o wneud 

camgymeriadau er mwyn dysgu. Mae’r ysgol yn rhoi pob cyfle i gyfeirio at feddylfryd twf fel 

strategaeth dysgu ac addysgu a diddorol yw nodi agwedd bositif y dysgwyr wrth wynebu 

gwahanol heriau ac atalfa. 

 

4.1 Holiadur a thrafodaethau ag athrawon  

Defnyddiwyd cyfle i gwestiynau a darparu holiadur i athrawon Ysgol A er mwyn casglu 

tystiolaeth. 

 Fel gwelir ar y graff ar bwys, mae 62% o 

athrawon yn credu bod yna cysylltiad rhwng 

datblygu meddylfryd twf a datblygiad yn 

hunan hyder dysgwyr. Nodir bod hyn yn 

mynd llaw wrth law â’r ffaith bod 

datblygiad o hunan hyder, o ganlyniad i 

hunan-effeithiolrwydd ac optimistiaeth yn 

arwain at ddatblygiad pellach o feddylfryd 

twf (Lift off, anhysbys). Diddorol yw nodi 

bod 25% o’r athrawon yn ansicr ac felly, yw 

hyn yn arwyddocâd diffyg ymrwymiad a chred athrawon yn feddylfryd twf? Pwysleisia 

Dweck, 2006 a Ricci, 2013 bod ymrwymiad athrawon ac ysgol yn allweddol er mwyn 

ddatblygu hunan hyder dysgwyr trwy strategaeth meddylfryd twf a’r posibilrwydd os oes 

meddylfryd sefydlog gan yr athrawon, mae’n rhwystro datblygiad y dysgwyr. Rhaid ystyried 

ffactorau tu allan i’r ysgol hefyd megis y cartref. Yn enwedig mewn ardal ddifreintiedig. 

Trafodir â’r ysgol bod nifer o’r dysgwyr yn derbyn sylwadau negyddol yn aml yn y cartref; 

mabwysiadir canfyddiad negyddol o’u hun ac o ganlyniad, caiff hyn effaith uniongyrchol ar 

eu hunan hyder (Wells a Papageorgiou, 1998). Wrth ddadansoddi’r holiadur, darganfuwyd 

bod datblygu dysgwyr annibynnol, sy’n mynd llaw wrth law â’r Cwricwlwm newydd i 

62%13%

25%

Yn eich barn chi, ydy meddylfryd twf 

yn cael effaith ar hunan hyder 

dysgwyr?

Ydy

Nac Ydy

Ansicr

Gymru, yn ganolog wrth ddatblygu hunan hyder dysgwyr. Pwysleisiwyd wrth ddefnyddio 

strategaethau megis ‘3 before me’, ‘the learning pit’ a ‘SWAG (Success, Willpower, Attitude 

a Goals)’ yn y dosbarth ynghyd 

ag ystod o arddangosfeydd o 

ddyfyniadau enwog ac 

ysbrydoledig ar draws yr ysgol 

a gwelir yn atodiad 4. 

 

Nodwyd bod y strategaeth 

‘learning pit’, a sefydlwyd gan 

Nottingham (1999) yn hynod o 

effeithiol gyda phob 

athro/athrawes yn nodi eu bod 

o leiaf yn 6 neu’n uwch ar y raddfa effeithiolrwydd. Anghytunir â hyn gan nodi nid yw’r 

‘learning pit’ yn effeithiol i bob dysgwyr yn enwedig ar ôl gadael yr ysgol. Hynny yw, 

ychwanegir bod y strategaeth yn gorfodi dysgwyr i orddibynnu ar gyfoedion a phobl eraill am 

gymorth ac nid yw hyn pob tro yn bosib, yn enwedig mewn sefyllfaoedd tu allan i’r ysgol 

(Martin, 2013). Er hyn, pwysleisir Nottingham (2014) bod y defnydd o’r ‘learning pit’ yn 

galluogi dysgwyr i gyfaddef i’w camgymeriadau, maent yn ymddiddori yn eu haddysg yn 

fwy, adlewyrchu ar ddysgu eu hun a gwneud y cysylltiadau allweddol i ddyfnhau eu 

dealltwriaeth. Ym mhellach holl, trafoda Martin (2013), er bod y ‘learning pit’ yn anodd, os 

fe lwyddir i faeddu, mae’r ymdeimlad o hunan hyder, llwyddiant a phenderfynol yn gryf ac fe 

ddaw i’r arfer o wneud camgymeriadau a dysgu ohonynt heb y teimlad o fethiant. 

Defnyddiwyd y strategaeth fel math o asesu ar gyfer dysgu yn Ysgol A a galluogir hyn bod 

gan ddysgwyr cyfleoedd i adlewyrchu ar ddysgu eu hun ac adnabod y camau sydd angen 

cymryd er mwyn ddatblygu. Heb os nac oni bai, caiff hyn effaith uniongyrchol ar 

gyrhaeddiad addysgol dysgwyr a thrafoda’r Pennaeth wrth fabwysiadu dysgu gweladwy 

(Hattie, 2008) ynghyd â meddylfryd twf, bod sgôr dysgwyr o ran y profion Cenedlaethol 

wedi cynyddu’n sylweddol ar ôl ddwy flynedd. Cytunir pob athro ac athrawes gwnaeth 

ymgymryd yn yr holiadur gyda 100% ohonynt yn credu bod meddylfryd twf yn cael effaith ar 

gyrhaeddiad academaidd dysgwyr. Gwelir bod hyn yn dyst i Ysgol C (2018) a CH (2017) 

sydd ag arfer dda gan Estyn o ran integreiddio’r cysyniad o feddylfryd twf i’w hysgolion. 

Ategir bod Ysgol C yn gweithredu meddylfryd twf ynghyd â sgiliau creadigol a’r 

celfyddydau mynegiannol a gwelir bod hyn yn cyd-fynd ag gofynion y cwricwlwm newydd i 

Gymru ac yn cyfrannu i les meddyliol dysgwyr trwy ddatblygu cadeirnid, empathi, 

gwydnwch a hyder. Gwelir bod Ysgol CH wedi codi safonau a chreu dysgwyr mwy 

annibynnol sy’n barod i ddweud camgymeriadau a mentro ar dasgau o ganlyniad i 

weithrediad ysgol gyfan (Estyn, 2017). 

Cafwyd cyfle i drafod a chyfweld nifer o’r staff tra ar brofiad dewisol a ddarganfuwyd nifer o 

bethau diddorol. Synnir ar yr effaith mae meddylfryd twf yn cael ar bob disgybl, y rheini o’r 

cefndiroedd mwy difreintiedig, y disgyblion MATh a’r rhai canolog. Trafodir yr effaith 

cadarnhaol a geir ar y disgyblion MATh gan ystyried eu diffyg parodrwydd i feddwl yn 

agored, am fwy nag un ateb i ddatrys problemau. Mae hyn yn debyg iawn i sefydlogrwydd 

swyddogaethol a dei’r gyda sgiliau meddwl creadigol sy’n allweddol ar gyfer swyddi’r 

dyfodol ac i ddatblygu’r gallu i feddwl yn ddargyfeiriol. Cyflwynir hierarchaidd ar gyfer 

arloesedd a meddwl dargyfeiriol a gwelir bod meddylfryd yn ganolog i gyrraedd copa’r 

hierarchaidd yma (Froehlich, 2017). Er, pwysleisia Gerlinger (2018) bod diffyg tystiolaeth i 

brofi hyn, dengys rhai tystiolaeth bod datblygu sgiliau creadigol ochr wrth ochr â meddylfryd 

twf yn medru datblygu hunan hyder a chyrhaeddiad academaidd dysgwyr trwy adnabod sut i 

ddatrys problemau a delio â hunanreolaeth (Sawyer et.al., 2013). 

Trafodir y rôl mae gwydnwch a grut yn chwarae wrth ddatblygu meddylfryd twf a 

phwysleisir sut gellir diffyg hyn rhwystro’r ddatblygu o fabwysiadu meddylfryd twf (Ohlin, 

2016). Er, anghytuna’r Brifathrawes wrth esbonio bod gan yr ysgol â diffyg gwydnwch a 

dyma elfen maent yn medru datblygu ar hyn o bryd ond, teimlir bod posibilrwydd i ddatblygu 

meddylfryd o’r fath heb yr elfen gwynwch. Pwysleisir bod meddylfryd twf yn cyd-fynd â 

gwydnwch wrth i ddysgwyr adnabod a deall heriau addysgol i hybu eu dysgu (Burnette et al., 

2013). Awgrymir bod gwydnwch ynghyd â meddylfryd twf yn cyfrannu i les dysgwyr sy’n 

cwmpasu elfennau o hunan hyder (Ryff et al., 1999) tra bod Yeager a Dweck (2012) yn 

dadlau bod mecanwaith sylfaenol meddylfryd twf yn arwain at gyrhaeddiad academaidd ond, 

ymddiddangar i ddibynnu ar nodau myfyrwyr, eu credoau am ymdrech a'u priodoliadau am 

eu hanawsterau, a'u strategaethau dysgu wrth wynebu anawsterau academaidd, sy'n ffyrdd 

effeithiol o hyrwyddo gwytnwch. 

 

 

 

 



1600264 
 

19 
 
 

 

4.2 Holiadur a thrafodaethau â dysgwyr  

Defnyddiwyd holiadur anffurfiol ac un electroneg er mwyn cwestiynu dysgwyr o flwyddyn 

dau a blwyddyn chwech. Defnyddiwyd ystod o gwestiynau er mwyn derbyn tystiolaeth o ran 

eu dehongliad o feddylfryd twf 

a diddorol oedd yr ymatebion. 

 Gwelir ar y ddau graff gyferbyn 

teimladau disgyblion blwyddyn 

dau a chwech wrth iddynt 

ymdrin â gweithredau’r 

‘learning pit’. Pwysig yw nodi 

bod y canfyddiadau yn cytuno a 

beth ddywed Nottingham 

(2014) ynglŷn â defnyddio’r 

strategaeth fel dull hunan 

asesu er mwyn iddynt i 

adfyfyrio ar waith eu hun, 

adnabod y camau sydd angen 

cymryd a gwneud cysylltiadau 

yn eu dysgu er mwyn symud 

ymlaen. Hynny yw, yn amlwg 

pan mae’r dysgwyr yn ddwfn yn y ‘pit’, maent â’r teimlad o fethiant, dristwch, 

rhwystredigaeth a.y.b. Yma, mae’r dysgwyr yn adfyfyrio, adnabod pwy i fynd at am 

gymorth, dewis adnoddau i’w helpu er mwyn dringo allan o’r ‘pit’. Yma ddaw’r elfen o 

wydnwch a dyfalbarhad a’r ffydd bod gwneud camgymeriadau yn beth da ac o ganlyniad, 

gwneud y cysylltiadau pwysig yn eu dysgu er mwyn teimlo’n hapus, balch a medrus ar ôl 

faeddu’r ‘pit’(Griffith a Burns, anhysbys). 

 

Gan edrych ar y graff nesaf, mae’n hawdd dweud bod mabwysiadu dysgu gweladwy (Hattie, 

2008) ynghyd â strategaethau meddylfryd twf yn hynod o effeithiol gan ystyried pa mor 

ymwybodol oedd y dysgwyr o’u haddysg a sut i feddwl gyda rhan fwyaf o’r dysgwyr yn nodi 

bod ganddynt feddylfryd twf. Diddorol yw ystyried bod trydedd o’r dysgwyr wedi nodi bod 

cael meddylfryd twf yn dibynnu felly, a oes modd cael meddylfryd twf â rhai gweithgareddau 

0

1

2

3

4

5

Nerfus Stwc Wedi'u herio Drist

N
if

er
 o

 d
d
y
sg

w
y
r

Teimladau

Sut yr ydych yn teimlo pan yn y 'learning pit'?

Blwyddyn 2

Blwyddyn 6

0

1

2

3

4

5

6

Hapus Cyffrous Balch Medrus

N
if

er
 o

 d
d
y
sg

w
y
r

Teimladau

Sut yr ydych yn teimlo pan allan o'r 'learning pit'?

Blwyddyn 2

Blwyddyn 6



1600264 
 

20 
 
 

neu elfennau o waith a meddylfryd sefydlog gydag eraill? Pwysleisir bod meddylfryd twf yn 

addasol ac mae’n bosib iddo newid yn ôl y sefyllfa (Quora, 2017). 

Yn amlwg felly, os mae’r dysgwyr yn barod i ddweud mai ganddynt feddylfryd twf, mae’r 

elfen o hunan hyder yn cwmpasu hyn oherwydd bod ganddynt ffydd yn eu hun a hyder wrth 

wynebu unrhyw dasg. Honna Lipkin (2019) bod cyfaddef eu bod yn anghywir yn gam 

allweddol tuag at feddylfryd twf oherwydd fe ddatblygir eu hyder wrth wneud hyn a 

goresgyn y camgymeriadau. Trafoda Dweck (2006) hyn a phwysleisio bod adnabod eu lle yn 

eu dysgu yn arwain at ddatblygiad o gymhelliant yn enwedig rhwng ffrindiau gydag elfen 

gystadleuol, iachus yn datblygu ac fe ddaw yn benderfynol i symud ymlaen yn eu dysgu. 

 

Yn ogystal, trafodir gyda dysgwyr blwyddyn 5 ar ôl iddynt ddychwelyd o daith i wersyll yr 

Urdd, Llangrannog. Darganfuwyd bod y dysgwyr yn medru disgrifio sut ddefnyddiwyd 

meddylfryd twf mewn sefyllfa tu allan i’r amgylchedd ysgol. Er enghraifft, nodir un disgybl 

bod y gweithgaredd rhaff uwch yn anodd iawn iddi, ac roedd yn barod i’w roi i fyny cyn iddi 

ddefnyddio’r meddylfryd twf, gofyn ffrind am gymorth a dyfalbarhau, fe ddaeth i gwblhau’r 

dasg. Yn ogystal, nodir eu bod yn hawdd herio’u hun oherwydd y newid yn amgylchedd. 

Trafodir bod gweithgareddau tu allan i’r ystafell dosbarth hefyd yn gwella’r datblygiad o 

feddylfryd twf gan gynnwys eu gallu i gwblhau heriau, strategaethau i oresgyn anawsterau 

(O’Brien a Lomas, 2017). Braint yw nodi pa mor ymwybodol oedd y dysgwyr o’u 

meddylfryd a’r broses i gyrraedd datrysiad ac yn amlwg wrth drafod â hwy, mae’n amlwg 

bod ddatblygiad o gymhelliant, cynnydd yn eu dysgu, a chynnydd yn eu hunan hyder 

(Blackwell et al., 2007) a gwelir bod gweithdrefnau’r ysgol o grwpiau cymysg, heriau 

lego/medalau (ble caiff dysgwyr dewis eu lefel gallu a gweithio i fyny) gwir o fudd iddynt. 

 

4.3 Arsylwadau  

Darganfuwyd nifer o bethau diddorol wrth arsylwi Ysgol A a sylwir eu gwir ymdrech i 

gynnwys pawb yn enwedig y rhai sydd ag anghenion dysgu sydd efallai yn mynd at grwpiau 

magwraeth neu grwpiau cynnydd. Mae gan yr ysgol ystafell benodol ar gyfer ymddygiad a 

defnyddir meddylfryd twf yn y sefyllfa yma er mwyn goresgyn ymddygiad gwael, fe elwir yn 

‘behaviour pit’. Pwysleisir y gallu i ddisgyblion ag anableddau neu anghenion dysgu i 

ddatblygu meddylfryd twf ac ar ôl i Froedge (2017) cynnal arbrawf. Fe ganfuwyd bod nifer 

o’r disgyblion â meddylfryd twf, ac er bod nifer hefyd â meddylfryd niwtral, pwysleisir mai 

dim ond 7 allan o 92 o gyfranwyr oedd â meddylfryd sefydlog. Ategir bod y buddion yn 

debyg iawn ynglŷn â chyrhaeddiad academaidd a hunan hyder er, mae’n bosib i’r broses o 

gyrraedd meddylfryd twf cymryd fwy o amser ac i fod yn fwy heriol (Froedge, 2017).  Er, 

noda’r athrawes sy’n gyfrifol am y grŵp cynnydd eu bod yn anodd ar adegau i hybu 

meddylfryd twf ond, er mwyn eu gwneud yn effeithiol, rhaid sicrhau bod y gwaith ar lefel 

synhwyrol ac o ddiddordeb i’r disgyblion. Mae’r grŵp cynnydd yn gwneud llawer o wait har 

lan y môr ac yn y fforest felly, mae hyn yn cyd-fynd â beth noda O’Brien a Lomas (2017). 

 

4.4 Casgliad o’r canfyddiadau  

Felly, i gloi’r bennod yma, ceir tystiolaeth helaeth i gefnogi’r ffaith bod mabwysiadu 

meddylfryd twf o fudd i gyrhaeddiad academaidd dysgwyr a chefnogir hyn â’r graffiau o’r 

canfyddiadau a geir gan Ysgol A. Pwysleisir yr angen am ymrwymiad athrawon er mwyn 

iddo lwyddo. Os geir athrawon â meddylfryd sefydlog, bod hyn yn drosglwyddadwy i 

effeithiolrwydd y ddarpariaeth a rhoddir i ddysgwyr (Ricci, 2013). Diddorol oedd nodi'r 

effaith mae meddylfryd twf yn cael ar ddisgyblion ag anableddau ac anghenion dysgu yn 

ogystal â’r gallu i’w ddefnyddio fel strategaethau i ymddygiad. Mae’r bwysig felly bod 

disgyblion yn derbyn cyfleoedd er mwyn datblygu meddylfryd twf i allu meistroli sgiliau 

creadigol ac arloesol i’w baratoi ar gyfer bywyd pob dydd ar ôl ysgol (Froehlich, 2017). 

Pennod 5: Casgliad  
 

Wrth ystyried y pwyntiau a thrafodwyd, mae’n amlwg bod ddatblygu meddylfryd twf yn 

gysylltiedig â chynnydd yn gyrhaeddiad academaidd a hunan hyder dysgwyr er, anghytuna 

EEF (2015) gan nodi bod eu harbrawf ar ddatblygu meddylfryd twf heb wneud unrhyw 

newidiadau ystyrlon. Ond, ateba Dweck (2012) wrth bwysleisio’r angen am osgoi’r 

ddatblygu meddylfryd twf ffug a bod rhaid eu haddysgu mewn dull ysgol gyfan gydag 

ymrwymiad llawn bob dysgwyr ac athro (Estyn, 2018). Wrth i ddisgyblion datblygu 

meddylfryd twf, mae’r niwronau yn eu hymennydd yn creu cysylltiadau newydd er mwyn 

dyfnhau eu dealltwriaeth (Dweck, 2014). Heb os nac oni bai, mae datblygu meddylfryd twf 

yn dasg anodd ac fe ddaw gyda nifer o rwystrau (Ricci, 2013) ond, mae’r buddion yn eu 

gorbwyso wrth iddynt ddatblygu’r gallu i ddysgu o wneud camgymeriadau, datblygu sgiliau 

creadigol, i feddwl yn fwy critigol (De Bono, 1992 ) a datblygu’r sgiliau angenrheidiol sydd 

angen am fywyd pob dydd (Froehlich, 2017).  Mae hyn yn cyd-fynd â gofynion y cwricwlwm 

newydd i Gymru ac fe welir eisoes arfer dda yn ysgolion C (Estyn, 2018) ac Ch (Estyn, 2017) 

sy’n tanategu’r 4 diben. Gallurogir meddylfryd twf i ddisgyblion i ddatblygu sgiliau newydd 

sbon ar gyfer y dyfodol a phwysleisir yr angen am hyn gan nad yw 65% o’r swyddi wedi cael 

eu creu eto (World Economic Forum, 2015). Diddorol yw nodi bod datblygu meddylfryd twf 

hefyd yn medru cyfrannu at iechyd a lles dysgwyr a nodir eu bod yn gysylltiedig â 

hierarchaidd Maslow (1970) i gyrraedd hunan wireddiad. Mae hyn hefyd yn glynu at Faes 

Dysgu a Phrofiad Iechyd a Lles Dyfodol Llwyddiannus (Donaldson, 2015) a gwelir arfer dda 

yn Ysgol C a ddywed eu bod yn cyfrannu at iechyd meddyliol dysgwyr trwy ddarparu 

cwricwlwm creadigol ynghyd â meddylfryd twf. Pwysleisir bod y cysyniad yma hefyd yn 

targedu pob dysgwr gan gynnwys y rheini sydd ag anableddau neu anghenion dysgu 

(Froedge, 2017), ynghyd â’r dysgwyr mwy abl a thalentog (Rissanen et al., 2018).  Ac felly, 

o ganlyniad i ddatblygu’r meddylfryd mae dysgwyr yn newid eu hymennydd a’u hagwedd 

tuag at eu haddysg ac yn datblygu’r elfennau o rut a gwydnwch er mwyn dros bob clwyd 

sydd yn eu ffordd (Ohlin, 2016). Teimlir bod datblygu meddylfryd twf yn elfen allweddol ac 

yn arf i addysg unrhyw ddysgwr, er efallai bod yna diffyg ymchwil statudol yn cefnogi hyn, 

mae Dweck (2006; 2012; 2014) â thystiolaeth helaeth i gefnogi hyn. Ynghyd â’r cwricwlwm 

newydd a sgiliau creadigol, byddai datblygu meddylfryd twf gwir o fudd i ddysgwyr er 

mwyn eu paratoi i ddysgu gydol oes (Donaldson, 2015) a phwysleisir yr angen i bawb i 

ymgymryd yn y cysyniad yma. 

